
Nd. 703. Nefndarálit [115. mál]
um frv. tillaga um íslenzka stafsetningu.

Frá meiri hl. menntamálanefndar.

Menntamálanefnd hefur klofnað í afstöðu sinni til þessa frv. Meiri hlutinn
mælir með samþykkt þess með breytingartillögu við 4. gr.

Allmiklar deilur hafa átt sér stað á undanförnum missirum, einkum eftir
auglýsingar menntamálaráðherra nr. 272 frá 4. sept. 1973 og nr. 132 frá 3. maí 1974.

Á þinginu 1973-74 var samþykkt þál. um að "hrundið skuli þeirri ákvörðun
að fella z niður í íslenzku ritmáli". Á þinginu 1974-75 ályktaði Alþingi að "fela
ríkisstjórninni að undirbúa löggjöf um íslenzka stafsetningu".

Þegar ekki hafði verið farið eftir þessum ályktunum Alþingis og mikil óvissa
ríkti og ríkir enn um íslenzka stafsetningu, var frv. þetta lagt fram.

Víst er, að mikil nauðsyn er á því að skýr niðurstaða fáist varðandi megin-
reglur íslenzkrar stafsetningar.

Bæði vegna þessarar nauðsynjar svo og vegna þeirrar skoðunar meiri hl. nefnd-
arinnar, að stafsetningarreglur skuli vera eins og frv. felur Í sér, er mælt með
samþykkt frv. með eftirfarandi

BREYTINGARTILLÖGU:

Niðurlag 4. gr. hljóði svo: og í stað tzt megi nota tst, t.d. rita stytstur, flutst,
breytst o. s. frv.

Sigurlaug Bjarnadóttir,
fundaskr.

Alþingi, 10. maí 1976.

Ellert B. Schram, Gunnlaugur Finnsson.
frsm.

Ey. Kon. Jónsson.


